
АРХЕАЛАГГЧНЫЯ РАСКОПКІ Ў ВЕРХНЯДЗВІНСКІМ I РАСОНСКІМ РАЁНЕ

У жніўні 2004 г. археалагічным атрадам Полацка- 
га дзяржаўнага універсітэта праводзіліся археалагічныя 
раскопкі ў г. п. Асвея, Верхнядзвінскага p-на Віцебскай 
вобл. Дазвол № 1530 па форме № 1 выдадзены Інстыту- 
там гісторыі НАН Беларусі на імя старшага выкладчы- 
ка ПДУ Дука Д. У. Мэта археалагічнага даследавання — 
вызначэнне часу ўзнікнення і шляхоў развіцця пачатко- 
вага пасялення на месцы сучаснай Асвеі.

Гісторыя археалагічнага вывучэння Асвейшчы- 
ны пачынаецца з даследавання т. зв. Асвейскіх гарадзі- 
шчаў (Абрамава, Латыгава, Дубровы, Урагава, Чапа- 
еўскага і паўднёвага берага Асвейскага возера). У 20— 
70-х гг. XX ст. асвейскія гарадзішчы даследавалі В. Гла- 
цёнак, А. Р. Мітрафанаў, К. П. Шут, В. I. Шадыра. Атры- 
маныя даныя дазволілі вызначыць гістарычна-культур- 
ную характарыстыку рэгіёна ў жалезным веку. Непас- 
рэдна ў г. п. Асвея археалагічныя раскопкі не право- 
дзіліся і гэты помнік заставаўся свайго роду “белай пля- 
май” .

У гістарычных актах Асвея ўпамінаецца з XV ст. 
як цэнтр воласці ў складзе Полацкай зямлі. Асвея раз- 
мешчана на паўднёвым мысе Асвейскага возера. Па- 
водле сучаснай тапаграфічнай структуры, ва ўсходняй 
частцы пасёлка знаходзіцца парк Гільзэнаў-Шадурскіх 
з руінамі палаца 1746 г. На ўскраіне парка, бліжэй да 
цэнтра пасялення, размяшчаўся касцёл, шпіталь і жа- 
ночы манастыр. Касцёл і жаночы манастыр да нашых 
дзён не захавапіся, на месцы знаходзіцца штучны паго- 
рак з цэглы і будаўнічага друзу, на якім месцамі бачны 
рэшткі падмуркаў і сценаў.

Шпіталь быў пабудаваны пад патранажам Кан- 
станцыіГільзэну 1770-х гг. і на сённяшні дзень з ’яўля- 
ецца адзіным больш-менш захаваным помнікам архі- 
тэктурнай спадчыны Асвеі XVIII ст. Таму не выпадкова 
тэрыторыя на заходняй ускраіне парка, дзе размешча- 
ны шпітапь, была абрана аб’ектам пачатковага археала- 
гічнага вывучэння. Тут, каля шпіталя, былі закладзены 
шурфы 1—2 (1,5 х 1,5 м) з мэтай высвятлення часу зася- 
лення дадзенай тэрыторыі.

Археалагічныя знаходкі былі выяўлены толькі ў 
культурным пласце шурфа 1. Знойдзеныя артэфакты і 
стратыграфія культурных напластаванняў шурфа 1 па- 
казалі адносна позняе асваенне дадзенай тэрыторыі — 
не раней XVIII ст. Спроба знайсці ў парку культурны 
пласт больш старажытны, чым XVIII ст., была безвыні- 
ковай.

Такім чынам, культурных напластаванняў раней 
XVIII ст. у парку і ў шурфах I—2 каля шпіталя выяўлена 
не было. Наступным аб’ектам археалагічнага даследа
вання была абрана мысавая частка Асвеі (на поўнач ад 
цэнтральнай вуліцы пасёлка —  Савецкай). Гэтая тэры
торыя ўкліньваецца ў бок возера ў паўночным накірун- 
ку i натуральным чынам падзяляецца на дзве часткі

ручаём (зараз вул. Ручаёвая). Тут размешчаны прыват- 
ны сектар з плотнай грамадзянскай забудовай i агаро- 
дамі. На захад ад вул. Ручаёвай знаходзіцца прыродны 
пагорак. Гэты пагорак узвышаецца над возерам на 6— 
8 м i падзелены на квадраты прыватнай забудовы.

Для пацвярджэння думкі аб месцазнаходжанні 
старажытнай Асвеі ў мысавай частцы, на падвор’і дома 
№ 38 па вул. Чапаева з дазволу ўладальнікаў намі быў 
разбіты шурф 3.

Магутнасць культурнага пласта ў шурфе 3 скла- 
дала 0,5— 0,6 м. Знойдзены унікальны артэфакт — 
свінцовая таварная пломба заходнееўрапейскага паход- 
жання з прадрапанай датай “ 1628” (мал. 1:1).

Знойдзеныя ў вялікай колькасці фрагменты ке- 
рамікі з ніжняга стратыграфічнага пласта шурфа 3 i 
мацерыковых ям дазваляюць вызначыць час узнікнен- 
ня першапачатковага пасялення Асвеі. Частка керамікі 
датуецца XIV— XVII стст., аднак яе пераважная боль- 
шасць —  гэта раннекругавая славянская кераміка XI— 
XIII стст. Асобныя архаічныя формы керамікі вядомыя 
на іншых пасяленнях Беларускага Падзвіння з X ст. (мал. 
1:2).

Археалагічныя знаходкі з шурфа 3 дазваляюць 
вызначыць пачатак асваення мысавай часткі Асвеі ў 
X— XI стст. Адсутнасць стратыграфічных разрываў i 
стэрыльных прапластак у структуры ўсяго культурнага 
пласта сведчыць аб адносна стабільным развіцці пася
лення ад старажытнасці да нашых дзён. Найболыи інтэн- 
сіўнае жыццё, што адлюстравана ў магутнасці культур
нага пласта (2/3 усяго аб’ёму) і колькасці прадстаўле- 
ных знаходак, прыходзіцца на XVI— XVIII стст.

Археалагічныя раскопкі ў маёнтку Павалішына 
(сучасная в. Янкавічы Расонскага р-на Віцебскай вобл.) 
праводзіліся ў маі 2004 г. Мэтараскопак — даследаван- 
не рэшткаў царквы для вызначэння месцазнаходжання 
родавага могільніка знакамітага дваранскага рода Па- 
вапішыных.

Вялікую працу па збору гістарычных звестак пра 
род Павалішыных, лакалізацыю месца іх пахавання, 
зрабіў вядомы краязнаўца Сяргей Мікалаевіч Глушкоў. 
Менавіта намаганнямі С. М. Глушкова былі сабраны 
звесткі ад мясцовых жыхароў аб месцапапажэнні царк
вы, абставінах яе знішчэння, размяшчэнні родавых скле- 
паў.

Маёнтак з 1797 г. належаў Павалішыным, з ліку 
якіх выйшла цэлая плеяда вядомых марскіх афіцэраў. 
Самы вядомы з іх —  віцэ-адмірал расійскага флоту Іла- 
рыён Афанасьевіч Павалішын (1739— 1799 гг.).

Родавыя склепы і царква, у якой яны знаходзіліся, 
былі разбураны ў 1952 г. Царква размешчана на вяско- 
вых могілках. Варта адзначыць, што на ўскраіне могі- 
лак, за межамі сучасных пахаванняў, зафіксавана кам- 
пактнае размяшчэнне больш дзесяці камянёў у выгляд-

Мал. 1. Свінцовая пломба 1628 г. (1) і гаршок X  cm. (2), г.п. Асвея, Верхнядзвінскі р-н

зе крыжоў розных памераў пераважна з салярнай 
сімволікай. Асобныя з іх зроблены з ідалаў паганскіх
часоў.

Царква была драўлянай. Па сведчаннях мясцо- 
вых жыхароў, унутры царквы знаходзіўся родавы скле
пы, перакрыты мармуровымі надмагільнымі плітамі. 
Падчас раскопак былі ўскрыты два цагляныя склепа. 
Яны размяшчаліся каля паўночнага падмурка царк
вы, злева ад ўваходу ў храм.У адным склепе знаходзіц- 
ца моцна пашкоджаная труна са шкілетам нябожчы- 
цы —  жонкі апошняга ўладальніка маёнтка (пахавана 
ў 1904 г.).

Знаходкі з раскопу дазволілі зрабіць выснову, што 
падмурак і склепы складзены з цэглы-пальчаткі і вяліка- 
памернай цэглы на вапнавай рошчыне. Знойдзена шмат 
фрагментаў фігурнага аконнага шкла ручной выпра- 
цоўкі другой паловы XVIII ст. Мясцовыя жыхары заха- 
валі і перадалі нам каваны крыж з купала царквы (зараз

захоўваецца ў фондах Нацыянапьнага полацкага гіето- 
рыка-культурнага музея-запаведніка разам з усімі зной- 
дзенымі рэчамі).

Вынікі раскопак сведчаць, што царква з ’яўлялася 
невядомым дагэтуль помнікам драўлянага дойлідства 
канца XVIII ст., на жаль, знішчаным. Заснавальнік цар
квы Іларыён Афанасьевіч Павалішын быў пахаваны ў 
цагляным склепе, які быў часткова перабудаваны ў па- 
чатку XX ст. яго нашчадкамі. Па асобных знойдзеных 
фрагментах было высветлена, што пасля смерці Ілары- 
ёна Павалішына ў яго гонар была зроблена мармуро- 
вая пліта з пазначэннем даты і гадзіны смерці (10 краса
вка  1799 года, а 5-й гадзіне).

Лічым правамоцным паставіць пытанне аб на- 
данні павалішынскаму ансамблю статуса помніка сяд- 
зібна-паркавага мастацтва. Рэшткі царквы неабходна 
ўзяць пад дзяржаўную ахову як помнік культуры XVIII 
ст. і ўстанавіць памятную дошку.

